Парадак шпіталізацыі, пераводу і выпіскі пацыентаў дзяржаўнай установы «Рэспубліканскі навукова- практычны цэнтр псіхічнага здароўя»

(далей – РНПЦ псіхічнага здароўя)

1. У РНПЦ псіхічнага здароўя шпіталізуюцца пацыенты, якія пакутуюць псіхічнымі і паводзінскімі разладамі (хваробамі), у тым ліку ў выніку ўжывання псіхаактыўных рэчываў, патрабуючыя інтэнсіўнага аказання псіхіятрычнай дапамогі і (або) пастаяннага кругласутачнага медыцынскага назірання, па накіраванням урачэй-псіхіятраў-нарколагаў, урачэй-псіхатэрапеўтаў (далей – урач-спецыяліст) псіхіятрычных, наркалагічных і іншых арганізацый аховы здароўя, станцый хуткай медыцынскай дапамогі, кансультатыўна-паліклінічнага аддзялення РНПЦ псіхічнага здароўя, супрацоўнікаў профільных кафедраў дзяржаўнай установы адукацыі «Беларуская медыцынская акадэмія паслядыпломнай адукацыі», установы адукацыі «Беларускі дзяржаўны медыцынскі ўніверсітэт», урачэбных камісій ваенных камісарыятаў.

2. Аказанне медыцынскай дапамогі замежным грамадзянам, асобам без грамадзянства і ўцекачам ажыццяўляецца згодна з заканадаўствам Рэспублікі Беларусь.

3. Грамадзяне, якія звярнуліся самастойна ў прыёмнае аддзяленне РНПЦ псіхічнага здароўя і патрабуюць атрымання спецыялізаванай псіхіятрычнай дапамогі, шпіталізуюцца па рашэнню адказнага дзяжурнага ўрача-спецыяліста.

4. У прыёмным аддзяленні ў РНПЦ псіхічнага здароўя пры паступленні на шпіталізацыю пацыент або яго законны прадстаўнік (суправаджаючая асоба) прад’яўляюць:

накіраванне на шпіталізацыю ўсталяванай формы;

дакументы, якія сведчаць асобу пацыента (пашпарт грамадзяніна Рэспублікі Беларусь, від на жыхарства ў Рэспубліцы Беларусь, пасведчанне ўцекача або пашпарт або іншы дакумент, які яго замяняе і прызначаны для выезду за мяжу іншаземных грамадзян або асоб без грамадзянства, выдадзены адпаведным органам дзяржавы грамадзянскай прыналежнасці або звычайнага месца жыхарства замежнага грамадзяніна або асобы без грамадзянства або міжнароднай арганізаціяй (далей – дакументы, якія сведчаць асобу);

іншыя дакументы (выпіска з медыцынскай дакументацыі, вынікі папярэдніх даследванняў у псіхіятрычных,

агульнасаматычных арганізацыях аховы здароўя і іншыя дадзеныя, якія неабходны для даследвання і лячэння) – пры паступленні пацыента для планавай шпіталізацыі.

5. Шпіталізацыя і лячэнне пацыентаў у РНПЦ псіхічнага здароўя ажыццяўляецца ў добраахвотным парадку, за выключэннем выпадкаў, якія прадугледжаны дзеючым заканадаўствам Рэспублікі Беларусь, з пісьмовай згоды пацыента або яго законнага прадстаўніка, якая адлюстроўваецца ў медыцынскай карце стацыянарнага пацыента.

6. Шпіталізацыя і лячэнне пацыентаў у РНПЦ псіхічнага здароўя без іх згоды або без згоды іх законных прадстаўнікоў ажыццяўляецца згодна з артыкулам 34 Закону Рэспублікі Беларусь ад 07.01.2012 № 349-З «Аб аказанні псіхіятрычнай дапамогі» (далей - Закон ад 07.01.2012 № 349-З) на падставе:

6.1. рашэння суда аб задавальненні заявы аб прымусовай шпіталізацыі і лячэнні;

6.2. прызначэння (пастанаўлення) суда аб прымяненні прымусовых мер бяспекі і лячэння, вынесенага па падставах і ў парадку, прадугледжанным Крымінальным кодэксам Рэспублікі Беларусь і Крымінальна-працэсуальным кодэксам Рэспублікі Беларусь;

6.3. заключэння ўрачэбна-кансультацыйнай камісіі (далей – УКК) дзяржаўнай арганізацыі аховы здароўя аб неабходнасці правядзення прымусовага псіхіятрычнага агляду ў стацыянарных умовах і санкцыі пракурора на правядзенне прымусовага псіхіятрычнага агляду;

6.4. заключэння ўрача-спецыяліста дзяржаўнай арганізацыі аховы здароўя аб неабходнасці правядзення прымусовага псіхіятрычнага агляду ў стацыянарных умовах.

6.5. непаўналетні пацыент ва ўзросце да чатырнаццаці год, а таксама асоба, прызнаная ў усталяваным законам парадку недзеяздольнай, шпіталізуюцца ў псіхіятрычны стацыянар са згоды законнага прадстаўніка. У выпадку пярэчання аднаго з бацькоў, усынавіцеляў (удачарыцеляў) непаўнагадовага пацыента ва ўзросце да чатырнаццаці год або пры іх адсутнасці ішага яго заноннага прадстаўніка, а таксама пры адсутнасці законнага прадстаўніка асобы, якая прызнана ва ўсталяваным законам парадку недзеяздольнай, шпіталізацыя ажыццяўляецца па рашэнню органа апекі і апякунства.

7. Шпіталізацыя пацыента ў РНПЦ псіхічнага здароўя з мэтай прымянення прымусовых мер бяспекі і лячэння ажыццяўляецца пры наяўнасці наступных дакументаў:

пастанаўленне суда аб прымусовым лячэнні у псіхіятрычнай бальніцы;

копія заключэння судзебна-псіхіятрычнай экспертызы;

выпіска з медыцынскай карткі стацыянарнага пацыента (пры пераводзе з іншых стацыянарных псіхіятрычных і іншых арганізацый аховы здароўя);

выпіска з медыцынскай карткі амбулаторнага хворага (пры змяненні судом прымусовых мер бяспекі і лячэння з амбулаторнага прымусовага назірання і лячэння ў ўрача- спецыяліста на прымусовае лячэнне ў псіхіятрычным  стацыянары;

дакументы, якія сведчаць асобу (пашпарт).

8. Рашэнне аб прымусовай шпіталізацыі пацыента на падставах, прадугледжаных артыкулам 36 Закону ад 07.01.2012 № 349-З да яго агляду УКК урачэй-спецыялістаў, прымаецца дзяжурным урачом-спецыялістам прыёмнага аддзялення РНПЦ псіхічнага здароўя, з пісьмовым афармленнем у медыцынскай карце стацыянарнага пацыента.

9. Шпіталізацыя пацыентаў у РНПЦ псіхічнага здароўя ажыццяўляецца пасля іх агляда дзяжурным урачом-спецыялістам у прыёмным аддзяленні.

Дзяжурным урачом ажыццяўляецца першасны агляд і неабходнае абследванне пацыента з мэтай вызначэння паказанняў (супрацьпаказанняў) да шпіталізацыі, вызначаецца від санітарнай апрацоўкі, ставіцца папярэдні дыягназ і вызначаецца лячэбнае аддзяленне для шпіталізацыі. Вынікі агляду і даслевання пацыента, папярэдні дыягназ, інфармацыя аб санітарнай апрацоўцы фіксуецца ў медыцынскай карце стацыянарнага пацыента.

10. Санітарную апрацоўку пацыентаў ажыццяўляе малодшы медыцынскі персанал прыёмнага аддзялення.

Па дазволу загадчыка аддзяленнем, пацыент можа карыстацца асабістай бялізнай, адзеннем і абуткам, калі гэта не супярэчыць санітарна-супрацьэпідэмічнаму рэжыму.

11. У РНПЦ псіхічнага здароўя, у залежнасці ад псіхічнага стану пацыентаў, да іх ужываюцца дыферэнцыраваныя рэжымы назірання, якія вызначаюцца лечачым урачом-спецыялістам.

Пацыенты, якія знаходзяцца ў рэжыме назірання:

рэжым А – знаходзяцца пад пастаянным назіраннем медыцынскага персаналу, у межах лячэбнага аддзялення;

рэжым Б – маюць магчымасць выхаду з лячэбнага аддзялення ў

суправаджэнні медыцынскага персаналу з дазволу лечачага ўрача- спецыяліста або загадчыка аддзяленнем;

рэжым В – маюць магчымасць вольнага выхаду з аддзялення.

У асобных выпадках, па медыцынскіх паказчыках, да пацыентаў можа быць ужыта фіксацыя або ізаляцыя (змяшчэнне ў назіральную палату).

12. Выпіска пацыента з РНПЦ псіхічнага здароўя ажыццяўляецца лечачым урачом-спецыялістам па згодзе з загадчыкам аддзяленнем.

13. Выпіска з РНПЦ псіхічнага здароўя выконваецца ў выпадку завяршэння псіхіятрычнага агляду пацыента, ачуньвання або значнага ўстойлівага паляпшэння стану яго псіхічнага здароўя, пры якіх не патрабуецца далейшае аказанне псіхіятрычнай дапамогі ў стацыянарных умовах, а таксама пры неабходнасці перавода пацыента па медыцынскім паказчыкам для далейшага лячэння ў іншую арганізацыю аховы здароўя.

13.1. выпіска пацыента, які дабраахвотна знаходзіцца ў РНПЦ псіхічнага здароўя, выконваецца па яго асабістай заяве або заяве яго законнага прадстаўніка па згодзе з лечачым урачом.

Пацыенту, шпіталізаванаму ў дабараахвотным парадку, можа быць адмоўлена ў выпісцы, каліУКК урачэй-спецыялістаў будуць устаноўлены падставы для прымусовай шпіталізацыі і лячэння. У гэтым выпадку пытанні яго далейшага знаходжання, прадаўжэння шпіталізацыі і выпіскі вырашаюцца ў парадку, усталяваным для

выпадкаў прымусовай шпіталізацыі, уключаюцы зварот у суд.

13.2. выпіска пацыента, шпіталізаванага ў РНПЦ псіхічнага здароўя ў прымусовым парадку, выконваецца па заключэнню УКК урачэй-спецыялістаў.

13.3. выпіска пацыента, да якога па рашэнню суда прыменены прымусовыя меры бяспекі і лячэння, выконваецца толькі на падставе прызначэння (пастанаўлення) суда.

14. Перад выпіскай лечачым урачом-спецыялістам сумесна з загадчыкам аддзяленнем ажыццяўляецца заключны агляд пацыента з выдачай яму пісьмовых рэкамендацый па далейшаму амбулаторнаму назіранню, лячэнню ў урача-спецыяліста па месцу жыхарства (месцу знаходжання), і пры неабходнасці, выпісваюцца рэцэпты на рэкамендаваныя лекавыя сродкі.

Выпіска пацыентаў па сканчэнні працоўнага дня лечачага ўрача- спецыяліста, у выходные і святочныя дні, ажыццяўляецца дзяжурным урачом-спецыялістам.

У дзень выпіскі пацыента з РНПЦ псіхічнага здароўя пацыенту або яго законнаму прадстаўніку па іх просьбе выдаецца даведка аб часовай непрацаздольнасці, а працуючым пацыентам – лісток непрацаздольнасці згодна з з Інструкцыяй аб парадку выдачы і афармлення лісткоў непрацаздольнасці і даведак аб часовай непрацаздольнасці, якая зацверджана пастановай Міністэрства аховы здароўя Рэспублікі Беларусь ад 09.07.2002

№ 52/97.

15. Выпіска пацыента да вылячэння можа ажыццяўляцца:

15.1. па пісьмоваму патрабаванню пацыента або яго законнага прадстаўніка, пры ўмове, што псіхічны стан пацыента на момант выпіскі не мае падстаў для прымусовай шпіталізацыі, прадугледжанай артыкулам 36 Закону ад 07.01.2012

№ 349-З.

15.2. у выпадку парушэння пацыентам гэтых Правілаў і рэжыму цвярозасці, пры ўмове, што яго псіхічны стан не мае падстаў для прымусовай шпіталізацыі, прадугледжанных артыкулам 36 Закону ад 07.01.2012 № 349-З.

Выпіска пацыента да вылячэння можа ажыццяўляцца толькі пасля агляду і на падставе заключэння УКК урачэй-спецыялістаў.

16. Выпіска пацыента, шпіталізаванага ў РНПЦ псіхічнага здароўя ў парадку прымусовай шпіталізацыі, па падставах, прадугледжанных артыкулам 36 Закону ад 07.01.2012

№ 349-З, ажыццяўляецца на падставе заключэння УКК урачэй- спецыялістаў пры ўмове, што наступіла ачуньванне або значнае ўстойлівае паляпшэнне стану яго псіхічнага здароўя, пры якіх не патрабуецца далейшае аказанне псіхіятрычнай дапамогі ў стацыянарных умовах.

17. Выпіска пацыента, шпіталізаванага ў псіхіятрычны стацыянар на падставе рашэння суда аб прымусовай шпіталізацыі і лячэнні, выконваецца па рашэнню псіхіятрычнага стацыянара на падставе заключэння аб абгрунтаванасці такой выпіскі, вынесенага УКК, або пры прыняцці судом рашэння аб адхіленні заявы аб працягу тэрміна прымусовай шпіталізацыі і лячэння.

18. Перавод пацыентаў з РНПЦ псіхічнага здароўя ў іншыя арганізацыі аховы здароўя ажыццяўляецца ў наступных выпадках:

18.1. пры змяненні прымусовых мер бяспекі і лячэння з прымусовага лячэння ў псіхіятрычным стацыянары з звычайным назіраннем, на прымусовае лячэнне ў псіхіятрычным стацыянары з узмацнёным або строгім назіраннем, пры гэтым, падставай для перавода з’яўляецца пастанаўленне суда.

Пры пераводзе ў дзяржаўную ўстанову «Рэспубліканская псіхіятрычная бальніца «Гайцюнішкі» для прымусовага лячэння ў псіхіятрычнай бальніцы з узмацнёным або строгім назіраннем з пацыентам перадаецца:

пастанова суда аб прымусовым лячэнні ў псіхіятрычнай бальніцы з узмацнёным або строгім назіраннем;

копія заключэння судзебна-псіхіятрычнай экспертызы;

выпіска з медыцынскай карткі стацыянарнага пацыента РНПЦ псіхічнага здароўя;

дакументы, якія сведчаць асобу; асабістыя рэчы.

18.2. пры пераводзе пацыента ў іншую стацыянарную псіхіятрычную арганізацыю аховы здароўя па месцу жыхарства (знаходжання) пацыента, пры гэтым, падставай для рашэння пытання аб пераводзе з’яўляецца матываваная заява пацыента або яго законнага прадстаўніка.

Перавод пацыента ў іншую стацыянарную псіхіятрычную арганізацію аховы здароўя ажыццяўляецца толькі пры ўмове, што псіхічны стан пацыента на момант перавода не мае падстаў для прымусовай шпіталізацыі, прадугледжанных артыкулам 36 Закону ад 07.01.2012 № 349-З, пасля агляда і на падставе заключэння УКК, пры гэтым з пацыентам перадаюцца:

выпіска з медыцынскай карткі стацыянарнага пацыента РНПЦ псіхічнага здароўя;

дакументы, якія сведчаць асобу; асабістыя рэчы.

18.3. пры пераводзе пацыента ў іншую стацыянарную арганізацыю аховы здароўя для далейшага лячэння пераважнай саматычнай паталогіі, лячэнне якой магчыма толькі ва ўмовах стацыянарнай агульнасаматычнай арганізацыі аховы здароўя.

Перавод пацыента ў іншую стацыянарную арганізацыю аховы здароўя ажыццяўляецца пасля правядзення і на падставе заключэння кансультацыі (кансіліума ўрачэй-спецыялістаў), з удзелам урача-спецыяліста па профілю захворвання, пры гэтым, з пацыентам перадаюцца:

выпіска з медыцынскай карткі стацыянарнага пацыента РНПЦ псіхічнага здароўя;

заключэнне кансультацыі (кансіліума) урачэй-спецыялістаў; дакументы, якія сведчаць асобу.

асабістыя рэчы.

ЗАЦВЯРДЖАЮ

ПАРАДАК ШПІТАЛІЗАЦЫІ ПАЦЫЕНТАЎ, ЯКІЯ АБСЛУГОЎВАЮЦЦА НА ПЛАТНАЙ АСНОВЕ,

У ДУ «РЭСПУБЛІКАНСКІ НАВУКОВА-ПРАКТЫЧНЫ ЦЭНТР ПСІХІЧНАГА ЗДАРОЎЯ» '

1. Пацыент звяртаецца ў рэгістратуру кансультатыўна-паліклінічнага аддзялення (корпус № 8, побач з уваходам у прыёмнае аддзяленне) для арганізацыі першаснай кансультацыі ўрача-псіхіятра-нарколага.

2. Медыцынскі рэгістратар кансультатыўна-паліклінічнага аддзялення суправаджае пацыента і (або) яго давераных асоб у бухгалтэрыю для заключэння дамовы на аказанне платнай паслугі (адміністратыўны корпус, кабінет № 2) і аплаты паслугі ў касе (адміністратыўны корпус, першы паверх, каса).

3. Медыцынскі рэгістратар кансультатыўна-паліклінічнага аддзялення суправаджае пацыента і яго давераных асоб у прыёмнае аддзяленне (корпус № 8) для афармлення шпіталізацыі пацыента на платнай аснове на падставе выдадзенага ўрачом-псіхіятрам-нарколагам накіравання і заключанай дамовы на аказанне платных медыцынскіх паслуг.

Заўвага.
Пры шпіталізацыі пацыентаў, якія абслугоўваюцца на платнай аснове, збіраецца аванс у памеры да 30% ад кошту паслугі.

